
ГАЗРЫН ХАРИЛЦАА, БАРИЛГА, ХОТ БАЙГУУЛАЛТЫН 
ГАЗРЫН 2018 ОНЫ 07  ДУГААР САРД ХИЙСЭН АЖЛЫН ТАЙЛАН 

 
2018.07.20 

 

1. ГАЗРЫН ХАРИЛЦААНЫ ЧИГЛЭЛЭЭР ХИЙСЭН АЖЛЫН ТАЙЛАН 

 
Газрын кадастр; Геодези, зураг зүйн чиглэлээр:  

 МУИХ-ын 2016 оны 45 дугаар тогтоолоор батлагдсан МУЗГ-ын үйл ажиллагааны 

хөтөлбөрийн 5.1.17-д  “Төрийн үйлчилгээнд тоон гарын үсгийг үе шаттай нэвтрүүлж, цахим 

хэлбэрт шилжүүлэх замаар төрийн үйлчилгээг ил тод, шуурхай, хүртээмжтэй, цаасгүй, 

хүнд сурталгүй хүргэж цахим засгийг бодитой хэрэгжүүлнэ” гэж заасны дагуу ГЗБГЗЗГ-аас 

улсын хэмжээнд газрын кадастрын нэгдсэн мэдээллийн санг байгуулах ажлын хүрээнд 

сумдын газрын кадастрын кадастрын мэдээллийн сангийн үйл ажиллагаанд хяналт 

шалгалт хийх ажлыг зохион байгуулсан.  

Тус хяналт шалгалтанд 2018.06.18-2018.06.22-ны өдрийн хооронд удирдамжийн 

дагуу ГХБХБГ-аас Кадастрын асуудал хариуцсан мэргэжилтэн, сумдын даамлууд бүрэн 

хамрагдаж, зөвлөн туслах үйлчилгээ авч, Лэнд менежер 2 програмаар улсын мэдээллийн 

сантай холбогдох ажлыг зохион байгуулан ажиллалаа.  

 Хүнс, хөдөө ажуй, хөнгөн үйлдвэрийн яамнаас ирүүлсэн 2018.06.28-ны өдрийн 

01/2446 дугаар албан бичгийн дагуу Дархан-Уул аймгийн нутаг дэвсгэрт 560 тн 

багтаамжтай төмс хүнсний ногоо хадгалах зоорь барих зориулалтаар ашиглах 1 га талбай 

бүхий газруудыг товлож, тойм зургийг гарган аймгийн ЗДТГ-т хүргүүллээ. 

  

 Монгол Улсын иргэн, аж ахуй нэгж байгууллагад газар эзэмшүүлэх, ашиглуулах 

болон Гадаадын эргэн хуулийн этгээд газар ашиглуулах үйл ажиллагааны хүрээнд газар 

эзэмшүүлэх гэрээ хийгдсэн Дархан суманд 19, Хонгор суманд 8, Орхон суманд 4, Шарын 

гол суманд ... иргэн, аж ахуй нэгж байгууллагад газрын кадастрын зургаар үйлчилжээ. 

 Мөн Монгол Улсын иргэнд газар өмчлөх үйл ажиллагааны хүрээнд гэр бүлийн 

хэрэгцээний газраа өмчилсөн, өмчилсөн газраа бусдад худалдсан, бэлэглэсэн, хуваасан 

Дархан суманд 34, Хонгор суманд 98, Орхон суманд 18, Шарын гол суманд 16, нийт 166  

иргэн, хуулийн этгээдэд газрын мэдээллийг мэдээллийн санд бүртгэх, кадастрын зургаар 

үйлчилжээ.   

 Дархан сум 13-р баг Цонх констракшн ХХК урд байрлах М-Си-Эс Кока кола ХХК-д 

олгогдсон агуулахын барилгад, Орхон суманд 8 иргэний өмчлөл, эзэмшлийн газарт 

хяналтын хэмжилтийг зохион байгууллаа. 

 Үл хөдлөх хөрөнгийн хаяг дугаар авах хүсэлт ирүүлсэн 2 иргэний хүсэлтийг, 

хаягийн төслийн хамтаар Дархан сумын ИТХ-ын тэргүүлэгчдийн хурлаар хэлэлцүүлэхээр 

ИТХ-ын ажлын албанд 2018.07.06-ны өдөр хүргүүллээ.  

 

 

Газрын төлбөр; Газар зохион байгуулалт, төлөвлөлтийн чиглэлээр: 

 2018 онд газрын төлбөрийн орлогоос 792,7 сая төгрөгийг орон нутгийн төсөвт 

төвлөрүүлэхээс 2018.07.23-ны өдрийн байдлаар 409,3 сая төгрөг төвлөрүүлж, гүйцэтгэл 

51.6 хувьтай байна. 

 Дархан сумын нутаг дэвсгэрт эрх бүхий байгууллагын зөвшөөрөлгүй хашаа, 

барилга барьсан, түц, повилан байрлуулсан, өмчлөлийн газраа сунгасан, инженерийн 

шугам сүлжээний хамгаалалтын зурваст орсон зөрчилтэй иргэн, хуулийн этгээдэд газар 

чөлөөлөх, арга хэмжээ авах ажлын хэсэг Захирагчийн албаны даргаар ахлуулан аймгийн 

Засаг даргын захирамжаар байгуулагдсан.  

Тус ажлын хэсэг 2018.07.05-ны өдөр хуралдаж, нийт 83 байршилд газар албадан 

чөлөөлөх, барилгыг буулгах ажлыг 2018.07.16-ны өдрөөс эхлэн зохион байгуулахаар 

шийдвэрлэж, ажлын төлөвлөгөө гарган ажиллаж байна.  

 Хонгор сумын нутаг дэвсгэрт 2018.07.05-ны өдөр нийт 15 байршилд газар эзэмших 

эрхийн дуудлага худалдаа зохион байгууллаа. Дуудлага худалдаагаар 5 байршил 

зарагдаж, орон нутгийн төсөвт 19.6 сая төгрөгийг төвлөрүүллээ. 

 Орхон сумын засаг даргын 2018.06.04-ны өдрийн А/70 дугаар захирамжийн дагуу 

2018 оны 07-р сарын 06-ны өдөр нийт  6  байршилд  3.26  га  газрыг  эзэмшүүлэх цахим 

дуудлага худалдааг www.mle.mn сайтаар зохион байгуулсан. Үүнд:  

 Энхтал баг, 96-р зөрлөгт байрлах үйлчилгээний зориулалттай  600м2 газрын 

дуудлага худалдаанд 2 иргэн оролцож,  төгрөгөөр худалдаалсан.  

http://www.mle.mn/

 Орхон хаалга, Шарын голын эрэг, Цагаан нуур, Бүрэнтолгой болон Хамрын 

даваанд байршилтай бусад 5 газруудыг худалдаалах дуудлага худалдаа 

оролцогчгүй тул хүчингүй болсон. 

 Дархан-Уул аймгийн “Аялал жуулчлалын мастер төлөвлөгөө-2030” батлагдсантай 

холбоотойгоор 2018 оны тухайн жилийн газар зохион байгуулалтын төлөвлөгөөний дагуу 

Аймгийн Засаг даргын 2018.06.04-ны өдрийн 01-А/210 дугаар захирамжаар Аялал, 

жуучлалын баазын зориулалтаар “Газар эзэмшүүлэх, ашиглуулах төсөл сонгон 

шалгаруулалт”-ыг  зарлаж Орхон сумын 2-р баг Цагаан нуурын баруун талд - 3га, Хонгор 

сумын 1-р баг Өрөмтэйн морин өртөөний туурь орчимд - 3га, 2-р баг Зурамтай хөндий - 

5га, Хүйтний голын Дуганы туурь, чулууны бичээс орчимд - 3га , Хар бэлчирийн хөндий - 

5га нийт 19га газрыг  төсөл сонгон шалгаруулалтаар олгохоор бэлтгэл ажлыг ханган 

ажиллаж байна. Төсөл сонгон шалгаруулалтын материалыг аймгийн ГХБХБГ-т 2018 оны 

08 дугаар сарын 02-ны өдөр хүртэл 08:00-17:00 цагийн хооронд хүлээн авна.   

 

2. БАРИЛГА, ХОТ БАЙГУУЛАЛТЫН ЧИГЛЭЛЭЭР ХИЙСЭН АЖЛЫН ТАЙЛАН 

Ерөнхий төлөвлөгөө, хот байгуулалтын чиглэлээр: 

 Хот байгуулалтын тухай хууль, Хот суурин газрыг дахин хөгжүүлэх тухай, Барилгын 

тухай хууль болон холбогдох дүрэм, журам, стандартын хэрэгжилтийг хангуулах 

зорилгоор аймгийн Мэргэжлийн хяналтын газраас зохион байгуулж буй Дархан-Уул 

аймгийн 2005-2020 оны Ерөнхий төлөвлөгөөний хэрэгжилтийг шалгах төлөвлөгөөт 

шалгалтанд 2018.06.29-ны өдөр хамрагдаж, “эрсдэл үүсэх магадлал бага” гэсэн үнэлгээ 

авсан байна.  

 Аймгийн Засаг даргын 2018 оны 01-А/99 тоот захирамжаар байгуулагдсан 

“Ашиглаж байгаа барилга байгууламжийг паспортжуулах ажлын хэсэг”-ийн 2-р 

хуралдаанаас гаргасан шийдвэрийн дагуу 2016 оноос хойш ашиглалтанд оруулсан 

барилга байгууламжийн судалгааг гарган, холбогдох газарт хүргүүллээ.  

 Дараах байршлуудад архитектур төлөвлөлтийн даалгавар боловсруулж, холбогдох 

байгууллагуудад хүлээлгэн өглөө. Үүнд: 

 Дархан сумын 10-р баг 25-р хороололд байрлах Халнит ХХК-ны үйлчилгээний 

зориулалтаар олгогдсон байршилд, 

 Дархан сум 12-р баг, 14-р хороолол, 24-р цэцэрлэгийн зүүн хойд талд “Амины орон 

сууц”-ны зориулалтаар олгосон нийт 60 иргэнд тус тус архитектур төлөвлөлтийн 

даалгавар боловсруулж олгожээ. 

 Мөн Дархан сум 12-р баг, 14-р хороолол, 24-р цэцэрлэгийн зүүн хойд талд “Амины 

орон сууц”-ны зориулалтаар олгосон нийт 60 иргэний эзэмшил газрын байршлуудад 

байршлын зураг гүйцэтгэж, олгосон байна. 

 Барилгын ажлын эскиз зураг хянуулах 2 иргэн, аж ахуй нэгжийн хүсэлтийн дагуу 

эскиз зураг хянаж батлав. Үүнд: 

 Дархан сумын 10-р баг 25-р хороололд баригдах “Халнит” ХХК-ий үйлчилгээний 

барилгын эскиз зураг, 

 Дархан сумын 8-р баг иргэн Даваадоржийн үйлчилгээний барилгын эскиз зураг 

 Тэргэнцэртэй иргэдийн холбоо ТББ НҮЭМ-ийн “Ивээл” бүлгийн хүсэлтээр 14 

байршлын төрийн байгууллагуудын гаднах орц гарц болон хөгжлийн бэрхшээлтэй иргэнд 

зориулсан зам талбайн хэмжилт хийж, зураглалыг үйлдэн хүргүүллээ.  

 

Засгийн газрын 68, 171 дүгээр тогтоолын хэрэгжилтийг хангах ажлын хүрээнд: 

 Дархан-Уул аймгийн нутаг дэвсгэрт барилгын ажил эхлүүлэх, үргэлжлүүлэх 

зөвшөөрөл хүссэн 4 иргэн, аж ахуй нэгжийн хүсэлтийн дагуу холбогдох материалыг хянан, 

зөвшөөрлийг олгосон. Үүнд: 

 Дархан-Уул аймаг, Дархан сум, 10-р баг, 5-р хороололд байрлах Газар буудай ХХК-

ны үйлчилгээний барилга, 

 Дархан-Уул аймаг, Дархан сум, 3-р багт байрлах Хан Хөхий ган ХХК-ны мал 

нядалгааны цехийн өргөтгөлийн барилга, 

 Дархан-Уул аймаг, Дархан сум, -р багт байрлах Айтүүлс ХК-ны  

 Дархан-Уул аймаг, Дархан сум, 5-р багт байрлах Уулс ноён ХХК-ны бетон 

зуурмагын үйлдвэрийн барилга, 

 МОН3244/3245 төслөөр хэрэгжих 5 барилга 

 Мөн барилгын цахилгаан, холбоо дохиоллын ажил гүйцэтгэх тусгай зөвшөөрөл 

хүссэн 2 аж ахуй нэгж холбогдох материалыг хянан, Монголын барилгын үндэсний 

ассоциацид тодорхойлолтыг хүргүүлсэн байна.  

Инженерийн хангамжийн техникийн нөхцлийн хэрэгцээт ачаалал 15-18-р  

үлгэрчилсэн загвар мөрдөж ажиллах чиглэлээр: 

 МОН3244/3245 төслийн Дархан хот дахь хэсгийн ирүүлсэн хүсэлтийн дагуу шинээр 

хийгдэх 1,9 км шугамын трасстай огтлолцсон шугам сүлжээний мэдээллийг төслийн багт 

хүргүүллээ. 

 Дархан-Уул аймгийн Хонгор, Орхон сумдын нутаг дэвсгэрт дуудлага худалдаа, 

төсөл сонгон шалгаруулалтаар олгох газрын байршлын схем зургийг инженерийн 

байгууллагуудтай зөвшилцөн батлуулсан байна.  

 Альянс-Тек ХХК гүйцэтгэж буй цэвэр усны шугамын шинэчлэлтийн ажилд энэ 07 

дугаар сард нийт 5 удаа захиалагчийн хяналт тавьж ажиллалаа.  

 Мөн дулааны шугам сүлжээний тодруулах хүссэн 17 аж ахуй нэгж байгууллагад 

дулааны тодруулах хуудсаар үйлчилсэн байна. 

 

3. ДОТООД АЖИЛ: 

Өргөдөл гомдол шийдвэрлэлтийн талаар: 

 ГХБХБГ-т 2018 оны 06 дугаар сарын 22-ны өдрөөс 07 дугаар сарын 20-ны өдрийн 

хооронд нийт 117 албан бичиг /хариутай 96/, 82 өргөдөл ирсэнээс 68 албан бичиг, 19 

өргөдөл шийдвэрлэн, 28 албан бичиг, 63 өргөдөл хяналтад бүртгэжээ /Энэ сард хугацаа 

хэтэрсэн албан бичиг, өргөдөл, гомдол байхгүй/. Албан бичиг, өргөдлийн шийдвэрлэлтийг 

графикаар харуулбал: 

График 1. Албан бичиг, өргөдлийн шийдвэрлэлт, хяналтанд авч судлаж буй талаарх 
мэдээлэл 

  

 

 2018 оны 07 дугаар сард ГХБХБГ-ын удирдлагаас 121 албан бичиг төлөвлөж 

явуулжээ. Явсан албан бичгийн төрлийг ангилан графикаар харуулбал: 

График 2. ГХБХБГ-аас явуулсан албан бичгийн төрөл  

 

Бусад: 

 2018.06.26-2018.06.27-ны өдрүүдэд Азийн хөгжлийн банкны суурин төлөөлөгчийн 

газраас зохион байгуулсан “Нүүлгэн шилжүүлэлт хамгаалалтын бодлого” сэдэвт семинарт 

Инженерийн дэд бүтцийн асуудал хариуцсан мэргэжилтэн оролцлоо.       

 2018.06.27-2018.06.28-ны өдрүүдэд ГЗБГЗЗГ-аас зохион байгуулж буй “Сум, нутаг 

дэвсгэрийн хөгжлийн ерөнхий төлөвлөгөө боловсруулах арга зүй” сургалтанд Дархан 

сумын даамал хамрагдлаа. 

 2018.07.03-2018.07.06-ны өдрүүдэд Монгол Улсын Засгийн газар, НҮБ-ын гамшгийн 

эрсдлийг бууруулах газраас хамтран зохион байгуулсан “Гамшгийн эрсдэлийг бууруулах 

Азийн сайд нарын бага хурал 2018”-д ГХБХБГ-ын дарга оролцлоо.       

 Газрын харилцаа, барилга, хот байгуулалтын газрын дарга Барилга хөгжлийн 

төвийн захиралтай байгуулсан “Үр дүнгийн гэрээ”-ний 2018 оны эхний хагас жилийн 

биелэлтийг Барилгын хөгжлийн төвд хүргүүллээ.  

 Аймгийн Үндэсний их баяр наадмын нээлтийн ажиллагааны урлагийн тоглолтонд 

ГХБХБГ-аас 2 албан хаагчийг оролцуулж, баярын жагсаалд бүх албан хаагчид оролцсон.  

 

 

71.9%

12.4%

6.6%
9.1%

БАЙГУУЛЛАГААС ЯВУУЛСАН 
АЛБАН БИЧГИЙН ТӨРӨЛ

Лавлагаа, тодорхойлолт

Өргөдөл, албан хүсэлт
шийдвэрлэсэн

Тайлан, мэдээ, судалгаа хүргүүлсэн

Дотоод ажил зохион байгуулахтай
холбоотой

 “Шарилжгүй Дархан” дэд хөтөлбөрийн хүрээнд ГХБХБГ-аас 7 дугаар сард 

байгууллагын ойр орчмын 50 метр зайд шарилж, хогийг цэвэрлэлээ. 

Байгууллагын ойр орчмын шарилж, ургамлыг цэвэрлэж буй байдал 

  ХЯНАСАН:                                  Г.НЯМДОРЖ     
      /ГАЗРЫН УДИРДЛАГЫН  

ХЭЛТСИЙН ДАРГА/  
 
Х.ОЛОНБАЯР 
/БАРИЛГА, ХОТ БАЙГУУЛАЛТЫН 
ХЭЛТСИЙН ДАРГА/ 
 

    ТАЙЛАН НЭГТГЭСЭН:    Ц.ЦЭНД-АЮУШ 
/АРХИВ, БИЧИГ ХЭРГИЙН  
ЭРХЛЭГЧ, НЯРАВ/ 


